
Notis Perlindungan Data Peribadi bagi Proses Permohonan Kerja Dalam Talian, Proses 
Pengambilan Pekerja (Onboarding) dan Pengurusan Hubungan Pekerjaan Jungheinrich 
 
Tarikh Kuat Kuasa: 10 September 2026 
Tarikh Semakan Terakhir: 10 September 2026 

Notis Perlindungan Data Peribadi ("Notis PDP") ini terpakai sebagai tambahan kepada Notis Privasi 
Data kami yang sedia ada, yang menyediakan maklumat terperinci mengenai sifat, skop dan tujuan 
penggunaan data peribadi dalam penawaran dalam talian kami atau dalam perkara yang tidak berkaitan 
secara khusus dengan permohonan pekerjaan. 

Kami, Jungheinrich Lift Truck Malaysia Sdn Bhd (No. 22A, Jalan Anggerik Mokara 31/47, Seksyen 31, 
40460 Kota Kemuning, Shah Alam, Selangor, Malaysia), merupakan pengawal data yang 
bertanggungjawab ke atas data peribadi yang dihuraikan dalam Notis PDP ini. Kami mengalu-alukan 
minat anda untuk berkhidmat dengan syarikat kami dan berbesar hati menerima permohonan kerja 
dalam talian anda. 

Kami memproses data peribadi pemohon pekerjaan, individu yang menjalani proses pengambilan 
pekerja (onboarding) dan pekerja semata-mata menurut peruntukan perlindungan data yang terpakai, 
termasuk tetapi tidak terhad kepada Akta Perlindungan Data Peribadi 2010 ("PDPA"). Ini bermakna 
data peribadi anda hanya diproses apabila pemprosesan tersebut diperlukan bagi pelaksanaan kontrak 
dengan anda, diwajibkan oleh undang-undang atau apabila anda telah memberikan persetujuan 
menurut Seksyen 6(1)(a) PDPA. 

Dalam seksyen ini, kami akan menerangkan bagaimana kami mengumpul, menggunakan, menzahirkan 
dan memproses data peribadi anda sebagai sebahagian daripada proses permohonan pekerjaandan 
proses pengambilan pekerjaan, selaras dengan Prinsip Notis dan Pilihan di bawah Seksyen 7 PDPA. 

1. Pengumpulan Data 

Kami mengumpul dan menyimpan semua data yang anda sediakan kepada kami melalui permohonan 
anda. Oleh itu, apabila anda membuat permohonan secara dalam talian, kami akan mengumpul dan 
memproses kategori data peribadi berikut, jika diperlukan dan berkenaan: 

Bagi Tujuan Permohonan Pekerjaan 

• Maklumat Permohonan 
o Maklumat berkaitan permohonan anda dengan Jungheinrich dalam proses 

pengambilan pekerja (contohnya CV, surat iringan, gambar, rujukan, sijil dan dokumen 
seumpamanya).  

• Data Peribadi 
o Data demografi peribadi (contohnya nama penuh, tarikh lahir, tempat lahir dan 

sebagainya). 
o Data komunikasi (contohnya alamat, nombor telefon, alamat e-mel dan sebagainya). 
o Sebarang data peribadi lain yang diberikan secara sukarela.  

Di samping itu, kami mengumpul dan memproses data dalam kategori berikut yang berkaitan dengan 
jawatan yang diiklankan, permohonan anda atau profil anda: 

• Maklumat Pekerjaan 
o Data organisasi (contohnya jabatan yang bakal disertai, jawatan, kategori pekerjaan 

dan sebagainya). 
o Data gaji dan imbuhan (contohnya gaji kasar yang bakal diterima, maklumat insentif, 

nombor akaun bank dan sebagainya). 

Selain itu, bagi tujuan pengambilan pekerja (onboarding) bagi pemohon yang telah menandatangani 
kontrak pekerjaan: 

• Data Peribadi 

o Maklumat demografi peribadi (seperti nama penuh, nombor Kad Pengenalan bagi 
warganegara Malaysia atau pemastautin tetap, atau nombor pasport bagi warga asing, 
tarikh lahir, tempat lahir dan sebagainya).  

o Maklumat komunikasi (seperti alamat, nombor telefon, alamat e-mel dan sebagainya). 
o Nombor pendaftaran berkanun (contohnya nombor Kumpulan Wang Simpanan Pekerja 

("KWSP"), nombor Pertubuhan Keselamatan Sosial ("PERKESO"), nombor Sistem 
Insurans Pekerjaan ("SIP") dan nombor rujukan cukai pendapatan, dan sebagainya).  

• Sebarang data peribadi lain yang diberikan secara sukarela.  

• Maklumat Pekerjaan 
o Data organisasi (contohnya jabatan yang bakal disertai, jawatan, kategori pekerjaan 

dan sebagainya). 
o Data gaji dan imbuhan (contohnya gaji kasar yang bakal diterima, maklumat insentif, 

butiran akaun bank dan sebagainya).  

Selain itu, sekiranya suatu hubungan pekerjaan diwujudkan, bagi tujuan pengurusan dan 
penyelenggaraan hubungan pekerjaan: 

• Data Peribadi 
o Data demografi peribadi (contohnya name penuh, nombor Kad Pengenalan bagi 

warganegara Malaysia atau pemastautin tetap, atau nombor pasport bagi warga asing, 
tarikh lahir, tempat lahir dan sebagainya). 

o Data komunikasi (contohnya alamat, nombor telefon, alamat e-mel dan sebagainya). 
o Nombor pendaftaran berkanun (contohnya nombor KWSP, nombor PERKESO, 

nombor SIP dan nombor rujukan cukai pendapatan, dan sebagainya). 

• Sebarang data peribadi lain yang diberikan secara sukarela.  

• Maklumat Pekerjaan 
o Data organisasi (contohnya jabatan yang bakal disertai, jawatan, kategori pekerjaan 

dan sebagainya). 
o Data imbuhan (contohnya gaji kasar, maklumat insentif, nombor akaun bank dan 

sebagainya).  

• Maklumat Mengenai Tanggungan / Individu Untuk Dihubungi 
o Data peribadi mengenai tanggungan anda (contohnya anak-anak, jika diperlukan, dan 

sebagainya). 
o Maklumat hubungan kecemasan (contohnya nama, hubungan dengan anda, butiran 

hubungan, jika diperlukan, dan sebagainya).  

Sekiranya anda secara sukarela memberikan data peribadi sensitif kepada kami, termasuk maklumat 
berkaitan kesihatan, kecergasan perubatan, status ketidakupayaan, kepercayaan agama atau data 
biometric anda, kami boleh memproses data tersebut bagi tujuan berkaitan pekerjaan yang sah dengan 
persetujuan nyata anda atau sebagaimana yang dibenarkan di bawah PDPA. Anda bertanggungjawab 
untuk memastikan bahawa data peribadi yang diberikan kepada kami adalah tepat, lengkap dan terkini 
serta memaklumkan kepada kami sekiranya terdapat sebarang perubahan. 

Sekiranya sesuatu jawatan memerlukan pengumpulan data peribadi tambahan, perkara tersebut akan 
dinyatakan dengan jelas dalam iklan jawatan berkenaan. 

Sekiranya anda membuat permohonan melalui laman kerjaya kami, kami mungkin mengumpul 
maklumat akses, contohnya alamat Protokol Internet (IP) peranti yang digunakan untuk mengakses 
laman tersebut. Maklumat lanjut mengenainya boleh didapati dalam Notis Privasi Data di laman web 
kami. 

2. Tujuan Pemprosesan Data dan Asas Perundangan 

Kami mengumpul dan memproses data peribadi anda bagi tujuan menjalankan proses pengambilan 
pekerja. Data yang anda berikan akan diproses untuk menguruskan permohonan anda dan, sekiranya 
suatu hubungan pekerjaan diwujudkan, bagi tujuan pentadbiran dan pengurusan hubungan pekerjaan 
tersebut. Ini termasuk pemprosesan data peribadi anda untuk menilai kesesuaian anda untuk 
pekerjaan, mentadbir proses pengambilan pekerja dan kontrak pekerjaan, memproses gaji dan 

caruman berkanun, mematuhi kewajipan penyimpanan rekod berkaitan pekerjaan dan keselamatan di 
tempat kerja, serta mentadbir faedah pekerja, insurans, cuti dan tuntutan. 

Data peribadi anda tidak akan diproses untuk sebarang tujuan lain tanpa memaklumkan anda terlebih 
dahulu atau, jika diperlukan, mendapatkan persetujuan lanjut daripada anda. 

Asas perundangan bagi pemprosesan tersebut adalah Seksyen 6 PDPA, termasuk keadaan di mana 
anda telah memberikan persetujuan, melainkan pemprosesan tersebut termasuk dalam mana-mana 
pengecualian yang diiktiraf di bawah PDPA. Selain itu, menurut Seksyen 40 PDPA, kami hanya akan 
memproses data peribadi sensitif anda dengan persetujuan nyata anda, melainkan suatu pengecualian 
yang terpakai berkuat kuasa. Sekiranya persetujuan diperlukan bagi sesuatu aktiviti pemprosesan 
(contohnya untuk memasukkan anda ke dalam kumpulan calon pemohon kami), kami akan 
mendapatkan persetujuan anda sebelum memproses data peribadi anda bagi tujuan tersebut. Anda 
boleh menarik balik persetujuan anda pada bila-bila masa selaras dengan PDPA. 

Kami juga boleh memproses data peribadi sekiranya ia diperlukan secara munasabah bagi penubuhan, 
pelaksanaan atau pembelaan hak atau tuntutan undang-undang yang berkaitan dengan proses 
permohonan pekerjaan, hubungan pekerjaan atau sebarang pertikaian, siasatan atau prosiding yang 
berkaitan. Asas perundangan bagi pemprosesan tersebut ialah persetujuan anda di bawah Seksyen 6 
PDPA dan, jika berkenaan, pemprosesan yang diperlukan bagi pelaksanaan kontrak, pematuhan 
kepada kewajipan undang-undang atau pengecualian lain yang terpakai di bawah Seksyen 6(2) PDPA. 

Sekiranya hubungan pekerjaan diwujudkan antara kedua-dua pihak, kami boleh memproses data 
peribadi yang telah diterima daripada anda bagi tujuan pentadbiran, pengurusan, pelaksanaan dan 
penamatan hubungan pekerjaan, termasuk pematuhan kepada kewajipan dan pelaksanaan hak di 
bawah undang-undang pekerjaan, percukaian, keselamatan sosial, imigresen, keselamatan dan 
kesihatan pekerjaan serta undang-undang lain yang terpakai di Malaysia. 

3. Penzahiran Data Peribadi 

Kami hanya menzahirkan data peribadi anda selaras dengan Prinsip Penzahiran di bawah PDPA, bagi 
tujuan yang dinyatakan dalam Notis PDP ini atau sebagaimana yang dikehendaki atau dibenarkan oleh 
undang-undang. Data hanya akan dipindahkan kepada pihak ketiga mengikut keperluan undang-
undang dan hanya sebagaimana yang dinyatakan dalam Notis PDP ini. 

Data anda akan diberikan kepada pekerja yang berkaitan dalam Kumpulan Jungheinrich yang terlibat 
dalam proses pemilihan kakitangan yang berkenaan. Pihak-pihak yang terlibat dalam proses pemilihan 
tersebut mungkin terdiri daripada syarikat lain dalam Kumpulan Jungheinrich. Oleh yang demikian, data 
permohonan anda mungkin dizahirkan/dikongsi selanjutnya dalam Kumpulan Jungheinrich. 

Sekiranya kami menggunakan subkontraktor (contohnya agensi pengambilan pekerja pihak ketiga) 
untuk menyediakan perkhidmatan kami, kami akan mengambil langkah perlindungan undang-undang 
yang sewajarnya serta melaksanakan langkah teknikal dan organisasi yang bersesuaian untuk 
melindungi data peribadi selaras dengan peruntukan undang-undang yang berkaitan. 

SAP Deutschland SE & Co. KG ("SAP") menyediakan sistem permohonan pekerjaan, pengambilan  
pekerja(onboarding) dan pangkalan data induk pekerja kepada Jungheinrich AG (Friedrich-Ebert-Damm 
129, 22047 Hamburg, Jerman) dan bertindak sebagai pemproses data bagi pihak Jungheinrich dalam 
perkara ini. Pekerja SAP tidak akan mengakses data peribadi pemohon melainkan Jungheinrich AG 
telah memberikan kebenaran secara nyata dalam kes-kes luar biasa. Semua pekerja SAP yang 
berkaitan terikat dengan kewajipan kerahsiaan. 

Jungheinrich AG mentadbir dan menyokong sistem permohonan yang dinyatakan di atas dan, setakat 
itu, bertindak sebagai penyedia perkhidmatan (pemproses data) kepada anak-anak syarikatnya 
(pengawal data), termasuk kami. 

Data peribadi juga boleh didedahkan kepada pihak berkuasa awam dan/atau agensi penguatkuasaan 
undang-undang sekiranya perlu bagi tujuan yang dinyatakan di atas, jika dikehendaki oleh undang-

undang atau jika diperlukan secara munasabah untuk tujuan pematuhan, penguatkuasaan, siasatan 
atau penubuhan, pelaksanaan atau pembelaan hak atau tuntutan undang-undang. 

Sekiranya hubungan pekerjaan diwujudkan, data tersebut akan disalurkan kepada pemproses dalaman 
atau luaran semata-mata bagi tujuan mengekalkan dan mentadbir hubungan pekerjaan tersebut. 

Sebarang penggunaan atau penzahiran lanjut data permohonan anda selain daripada yang dinyatakan 
di atas adalah tidak dibenarkan. 

Data peribadi anda mungkin dipindahkan kepada dan diproses oleh entiti-entiti Jungheinrich serta 
penyedia perkhidmatan di luar Malaysia. Langkah-langkah yang munasabah akan diambil bagi 
memastikan data peribadi anda diberikan tahap perlindungan yang setara, termasuk pelaksanaan 
langkah-langkah teknikal dan organisasi yang bersesuaian. 

4. Keselamatan Data 

Data anda akan dihantar dalam bentuk yang disulitkan (encrypted) dan kemudiannya disimpan dalam 
pangkalan data. Jungheinrich akan menyimpan dan memproses data anda selaras dengan undang-
undang perlindungan data yang terpakai. Data anda akan sentiasa dirahsiakan. Semua maklumat 
peribadi yang kami kumpul dan proses sebagai sebahagian daripada proses permohonan pekerjaan 
dilindungi melalui langkah-langkah teknikal dan organisasi bagi mengelakkan akses tanpa kebenaran, 
pengubahsuaian atau manipulasi yang tidak dibenarkan. 

Selaras dengan Prinsip Keselamatan di bawah PDPA, kami melaksanakan langkah-langkah teknikal 
dan organisasi yang bersesuaian untuk melindungi data peribadi anda daripada kehilangan, 
penyalahgunaan, akses tanpa kebenaran, pendedahan, pengubahan atau pemusnahan. Sekiranya 
berlaku pelanggaran data peribadi yang menyebabkan atau berkemungkinan menyebabkan 
kemudaratan yang signifikan, kami akan memaklumkan Pesuruhjaya Perlindungan Data Peribadi dan, 
jika dikehendaki, individu yang terjejas, selaras dengan kewajipan pemberitahuan pelanggaran data di 
bawah PDPA. 

5. Penyimpanan Data (Tempoh Pemprosesan) 

Selaras dengan Prinsip Penyimpanan di bawah PDPA, sekiranya tiada tindakan lanjut diambil hasil 
daripada proses permohonan dan tiada hubungan pekerjaan diwujudkan, kami akan berhenti 
menyimpan atau memadamkan data peribadi anda apabila data tersebut tidak lagi diperlukan bagi 
tujuan proses pengambilan pekerja atau bagi apa-apa tujuan undang-undang, kawal selia atau tujuan 
perniagaan yang sah. Walau apa pun, data peribadi anda akan dipadamkan selewat-lewatnya dua belas 
(12) bulan selepas tamatnya proses pengambilan pekerja, melainkan tempoh penyimpanan yang lebih 
lama dikehendaki atau dibenarkan oleh undang-undang. 

Sekiranya hubungan pekerjaan diwujudkan, kami akan berhenti menyimpan atau memadamkan data 
peribadi anda apabila ia tidak lagi diperlukan untuk tujuan pekerjaan atau tujuan sah yang lain selepas 
berakhirnya hubungan pekerjaan tersebut, tertakluk kepada sebarang tempoh penyimpanan yang lebih 
lama yang dikehendaki di bawah undang-undang pekerjaan, percukaian, had masa tuntutan dan 
keperluan penyimpanan rekod berkanun lain yang terpakai. 

6. Kumpulan Calon Pemohon 

Sekiranya anda memohon untuk jawatan tertentu dan jawatan tersebut telah diisi, atau kami 
berpendapat anda lebih sesuai untuk jawatan lain, atau anda telah mengemukakan permohonan tanpa 
jawatan tertentu, kami boleh (dengan persetujuan anda) mengemukakan permohonan anda kepada 
syarikat lain dalam Kumpulan Jungheinrich supaya anda dapat dipertimbangkan bagi peluang 
pekerjaan pada masa hadapan. Perkara ini terpakai sekiranya anda memilih untuk menjadikan profil 
anda boleh dilihat oleh semua perekrut Jungheinrich di seluruh dunia. 

7. Pemadaman Data / Penarikan Balik Persetujuan 

Sekiranya anda menarik balik permohonan anda, data anda akan dipadamkan dengan serta-merta. 
Anda juga boleh memadamkan akaun anda pada bila-bila masa. Untuk berbuat demikian, log masuk 
ke akaun anda dan pilih "Tetapan" melalui menu "Pilihan" di bahagian atas sebelah kanan. Skrol ke 
bawah dan klik butang "Padam Profil".  

Sekiranya anda ingin membantah pengumpulan, pemprosesan dan penggunaan data peribadi anda 
dalam skop persetujuan yang telah diberikan sebagai sebahagian daripada proses permohonan, sila 
gunakan borang hubungan yang disediakan di laman web kami 
[https://www.jungheinrich.com.my/?fcid=551250555026] atau menghubungi Pegawai Perlindungan 
Data kami. 

8. Persetujuan / Pernyataan Perlindungan Data 

Pernyataan Perlindungan Data 

Dengan menerima Notis PDP kami bagi proses permohonan dalam talian dan proses pengambilan 
pekerja (onboarding), anda mengakui bahawa anda telah membaca dan memahami cara kami 
memproses data peribadi anda seperti yang diterangkan di atas. 

Persetujuan 

Sekiranya anda memilih untuk menjadikan profil anda hanya boleh dilihat oleh pegawai pengambilan 
pekerja yang menguruskan jawatan yang ingin anda mohon, anda bersetuju dengan perkara berikut: 

• Hanya individu yang diberi kuasa oleh Jungheinrich boleh memproses data peribadi saya bagi 
tujuan menilai kesesuaian saya sebagai calon untuk jawatan yang sedang saya mohon, seperti 
yang dinyatakan dalam Notis PDP. 

Sekiranya anda memilih untuk menjadikan profil anda boleh dilihat oleh semua pegawai pengambilan 
pekerja Jungheinrich di seluruh dunia, anda bersetuju dengan perkara berikut: 

• Jungheinrich boleh berkongsi data peribadi saya dengan syarikat lain dalam Kumpulan 
Jungheinrich bagi tujuan menilai kesesuaian saya sebagai calon untuk jawatan yang serupa, 
sama ada pada masa ini atau pada masa hadapan, seperti yang diterangkan dalam Notis PDP 
ini. 

Anda boleh mengubah tetapan privasi anda atau menarik balik persetujuan anda terhadap 
pemprosesan ini pada bila-bila masa. Selepas penarikan balik persetujuan tersebut, kami akan 
menghentikan pemprosesan data peribadi anda bagi tujuan yang berkaitan melainkan dibenarkan atau 
dikehendaki sebaliknya oleh undang-undang. Sila ambil maklum bahawa penarikan balik persetujuan 
boleh menjejaskan keupayaan kami untuk memproses permohonan anda atau meneruskan proses 
pengambilan pekerja. 

9. Hak Anda sebagai Subjek Data 

Di bawah PDPA, anda mempunyai hak-hak berikut berhubung dengan data peribadi anda:  

• Untuk mengakses data peribadi anda yang kami proses dan simpan.  

• Untuk meminta pembetulan atau pengemaskinian data peribadi anda sekiranya data tersebut 
tidak tepat, tidak lengkap, mengelirukan atau tidak terkini.  

• Untuk menarik balik persetujuan anda terhadap pemprosesan data peribadi anda, tertakluk 
kepada sebarang sekatan undang-undang atau kontrak yang berkenaan.  

• Untuk menghalang pemprosesan data peribadi anda sekiranya pemprosesan tersebut 
berkemungkinan menyebabkan kerosakan atau distres kepada anda.  

• Untuk menghalang pemprosesan data peribadi anda bagi tujuan pemasaran langsung.  

https://www.jungheinrich.com.my/?fcid=551250555026


 

 
 

6 / 6 

• Untuk meminta pemindahan data peribadi anda, tertakluk kepada syarat dan batasan yang 
ditetapkan di bawah undang-undang yang terpakai (Hak Kebolehpindahan Data).  

• Untuk membuat aduan kepada Pesuruhjaya Perlindungan Data Peribadi sekiranya anda 
percaya bahawa terdapat pelanggaran terhadap hak anda di bawah PDPA. 

Bagi melaksanakan mana-mana hak di atas, sila hubungi Pegawai Perlindungan Data menggunakan 
maklumat yang dinyatakan dalam Seksyen 10 di bawah. Hak-hak tertentu mungkin tertakluk kepada 
batasan, pengecualian atau syarat yang ditetapkan di bawah PDPA. 

Sekiranya anda mempunyai sebarang kebimbangan atau aduan berhubung pemprosesan data peribadi 
anda oleh kami, anda juga boleh menghubungi Pesuruhjaya Perlindungan Data Peribadi secara 
langsung di: 

Jabatan Perlindungan Data Peribadi 
Aras 8, Galeria PjH, Jalan P4W, Persiaran Perdana, Presint 4, 
Pusat Pentadbiran Kerajaan Persekutuan, 
62100 Putrajaya, Malaysia. 
E-mel: aduan@pdp.gov.my 
Telefon: 03-8861 4200 

10. Pertanyaan Mengenai Privasi Data 

Sekiranya anda mempunyai sebarang pertanyaan mengenai Notis PDP ini atau mengenai cara kami 
mengendalikan data peribadi anda, anda boleh menghubungi Pegawai Perlindungan Data kami melalui 
e-mel di malaysiadpo@jungheinrich.com.my atau melalui pos kepada “Untuk Perhatian: Pegawai 
Perlindungan Data”, Jungheinrich Lift Truck Malaysia Sdn Bhd, No. 22A, Jalan Anggerik Mokara 31/47, 
Seksyen 31, 40460 Kota Kemuning, Shah Alam, Selangor, Malaysia.  
Maklumat lanjut mengenai privasi data di Jungheinrich juga boleh didapati di laman web kami: 

Malaysia: https://www.jungheinrich.com.my/data-privacy-551280 

11. Pindaan kepada Notis PDP Ini 

Kami boleh mengemas kini Notis PDP ini dari semasa ke semasa bagi mencerminkan perubahan dalam 
amalan kami atau perubahan kepada undang-undang yang terpakai. Sebarang perubahan akan 
diterbitkan di laman web kami bersama tarikh kemas kini yang baharu. Anda digalakkan untuk 
menyemak Notis PDP ini secara berkala. 

mailto:malaysiadpo@jungheinrich.com.my
https://www.jungheinrich.com.my/data-privacy-551280

